
Fr Marcello Ghirlando

I1-Bulla tal-Indizzjoni tas-Sena tal-Gublew tal-Hniena kienet bdiet bil-kelma qawwija tal-
Papa Frangisku, “Gesu Kristu hu wic¢ il-hniena tal-Missier”. Dan il-hsieb ikompli jizviluppah
fin-numru 8 tal-istess Bulla Misericordiae Vultus, fejn jitkellem mill-persuna u l-hidma ta’
Gesu bhala espressjoni tal-hniena tal-Missier u tal-parabboli tal-hniena li jghallem l-istess
Ges.

Ejjew illum ingibu quddiem
ghajnejna dak li jikteb
il-Papa fl-ewwel parti tan-
numru 8: “Bil-harsa taghna
msammra fuq Gestt u
l-wic¢¢ hanin tieghu nistghu
nilqghu l-imhabba tat-
Trinita Qaddisa. Il-missjoni
li Gesti réieva minghand
il-Missier kienet dik li juri
l-misteru tal-imhabba divina
fil-milja kollha taghha. “Alla
hu Mhabba” (1 Gw 4:8,

16), jistqarr ghall-ewwel u
l-unika darba fl-Iskrittura
Mqaddsa kollha l-evangelista
Gwanni. Din l-imhabba

issa dehret u nistghu
mmissuha b'idejna fil-hajja
kollha ta’ Gest. Il-persuna
tieghu mhix hlief imhabba,
imhabba li tinghata bxejn.
Ir-relazzjonijiet tieghu mal-
persuni li jersqu lejh jikxfu

xi haga unika u irripetibbli.
Is-sinjali li jwettaq, fuq
kollox mal-midinbin, mal-
foqra, l-imwarrbin, il-morda
u l-imgarrbin, huma kollha
f’isem il-hniena tieghu. Fih
kollox jitkellem dwar il-
hniena. M’hemm xejn fih li
mghandux hniena”

Quddiem dan il-kliem
qawwi tal-Papa jiena sagsejt
lili nnifsi: Gesu bhala

l-Iben ta’ Alla maghmul
bniedem bhalna f’kollox,
barra d-dnub, ghamel hu
stess esperjenza tal-hniena
u tal-imhabba ta’ Alla
1-Missier ghalih? Biex seta’
jkun “il-wic¢ kollu hniena ta’
Alla 1-Missier”, Gesu nnifsu
tlaggam kompletament f'din
il-hniena ta’ Alla li xprunatu
biex jaqdi I-missjoni tieghu
kollha?

Nahseb li diversi huma
s-siltiet li jikkonfermaw
il-fatt li Gesu nnifsu ghamel
esperjenza profonda tal-
hniena tal-Missier ghalih.
Bizzejjed, per ezempiju,
ingibu quddiem ghajnejna
d-diversi siltiet fejn Gesu
jfittex li jingabar fit-talb,
talb li jsir esperjenza tal-
imhabba u tal-hniena anke
tal-Missier ghalih: “..hareg
lejn I-gholjiet biex jitlob, u
ghadda l-lejl fit-talb lil Alla”
(Lq 6:12).

Jidhirli li s-silta li biha
l-evangelisti sinottici
jipprezentaw il-maghmudija
ta’ Gestt minn Gwanni tista’
tikkonferma dak li qed
nghidu bmod ¢ar hafna.
Hekk, per ezempiju, jikteb
San Luqa: “Gara li, wara li
tghammed il-poplu kollu,

Gesu tghammed ukoll u, waqt li
kien gieghed jitlob, is-smewwiet
infethu, u nizel 1-Ispirtu

s-Santu u deher fuqu fis-sura ta’
hamiema. U mis-sema gie lehen
jghid: ‘Inti Ibni 1-ghaziz; fik sibt
1-ghaxqa tieghi” (3:21-22).

Gwanni l-Battista kien qed
jippriedka u jaghti maghmudija
ta’ konverzjoni. Il-hasla bl-
ilmijiet tal-Gordan kien gest li
bih il-Lhud li laqghu 1-kelma
qawwija tieghu taw sinjal li

riedu jbiddlu I-hajja taghhom
huma u jhejju biex jilgghu
1-Messija. II-maghmudija ta’
ndiema kienet sinjal ¢ar li riedu
jhejju t-triq tal-Mulej.

Gesu ma kellux bzonn dan
is-sinjal ghaliex hu kien bla
dnub. Imma ried jiehu sehem
fih, bgawwa. San Mattew hekk
jikteb: “Imbaghad gie Gesu
mill-Galilija lejn il-Gordan
ghand Gwanni biex jitghammed
minnu. Imma Gwanni ma



halliehx, u qallu: Jien hu
li jehtieg li nitghammed
minnek, u int tigi ghandi?’
Gesu qallu: ‘Inti ghalissa
hallik minn dan, ghax
hekk jixraq naghmlu biex
intemmu s-sewwa kollu’
Imbaghad Gwanni hallieh
jitghammed?” (3:13-15).
Jidher li Gesu kien fehem
x’kellha tkun il-missjoni
tieghu; li jitghabba bid-
dnubiet kollha tal-bnedmin
biex jeqred is-setgha
tad-dnub bil-qawwa tas-
sagrific¢ju tieghu fuq
is-salib. Jinzel ghalhekk
fl-ilmijiet tal-Gordan diga
mghobbi bil-piz tad-dnubiet
tal-umanita; in-natura
dghajfa u midinba tal-
bnedmin kollha, natura

li biha tlibbes Gesu bil-
qawwa tal-misteru tal-

Inkarnazzjoni, tokrob ghall-
hniena ta’ Alla fil-persuna
ta’ Gesti. Hija minhabba din
il-karba ghall-hniena li Gesu
jinzel bsinjal ta’ ndiema
f’isem il-bnedmin fl-ilmijiet
tax-xmara Gordan. Hekk
itemm is-sewwa kollu, kif
jistqarr huwa stess.

Huwa proprju ghalhekk,
f’'mument li Gesu kien
imlagqam fit-talb, li huwa
jitghammed. Jigi kkonsagrat
bl-Ispirtu s-Santu li jidher
fis-sura ta’ hamiema. Fdak
il-mument tal-ghageb
Gesu jaghmel esperjenza
tal-ghageb tal-hniena u
tal-imhabba ta’ Alla ghalih.
Jaghmel esperjenza tal-
hniena infinita tal-Missier
ghall-bnedmin kollha,
midinba u migbura fil-
persuna umana tieghu.

Jaghmel esperjenza li
titnaqqax fl-ezistenza umana
tieghu u li tixprunah ghall-
missjoni tieghu. It-tghanniqa
ta’ mhabba u ta’ hniena
tesprimi ruhha fil-kelma
qawwija tal-Missier li tidwi
f’xatt ix-xmara Gordan:
“Inti ibni 1-ghaziz; fik sibt
il-ghaxqa tieghi” Hija
tghanniqa ta’ mhabba u
hniena, manifestazzjoni
tal-imhabba tal-Missier ghal
Ibnu I-wahdieni, mhabba

li twelled mhabba u hniena
fil-qalb ta’ Kristu ghall-
Missier tas-sema, mhabba

li theggeg mhabba u hniena
lejn il-bnedmin kollha.

Hija tghanniqa ta’ mhabba
li tidher b'mod vizibbli
fl-Ispirtu s-Santu jittajjar
fuq l-ilmijiet tal-Gordan.
Hija tghanniqa ta’ mhabba

li taghti I-hajja, titrasforma
l-missjoni kollha tal-Iben
ta’ Alla maghmul bniedem
fi twegiba ghall-imhabba u
l-hniena tal-Missier.

Minn dakinhar ‘il quddiem,
matul il-ministeru pubbliku
kollu tieghu sas-salib, “fih
kollox jitkellem dwar il-
hniena. M’hemm xejn fih li
mghandux hniena”.

Gesu gharaf sewwa dan
kollu. Nahseb li dan jista’
jigi kkonfermat mid-
diskors programmatiku li
hu jaghmel dakinhar fis-
sinagoga tar-rahal tieghu,
Nazaret. Hekk jikteb San
Luga: “U gie Nazaret fejn
kien trabba. Dahal fis-
sinagoga taghhom, kif kien
imdorri jaghmel nhar ta’
Sibt, u qam biex jaqra. Tawh
t’idejh il-ktieb ta’ Isaija
l-profeta, fethu u sab fejn

kien hemm miktub dan

li gej: ‘L-Ispirtu tal-Mulej
fuqi, ghax hu kkonsagrani.
Baghatni nhabbar il-helsien
lill-imjassrin, inwassal
il-bxara t-tajba lill-fqajrin,
u d-dawl mill-gdid lill-
ghomyja, irrodd il-helsien
lill-mahqurin u nxandar
sena tal-grazzja tal-Mulej.
Imbaghad raga’ ghalaq il-
ktieb, tah lura lill-qaddej u
qaghad bilqieghda. Ghajnejn
kulhadd fis-sinagoga kienu
msammra fuqu. U beda
jghidilhom: ‘Din il-kitba
sehhet illum, intom u
tisimghu™ (4:16-21).

II-hniena tremenda li

Gesu taghha kien ghamel
esperjenza fil-maghmudija
tieghu issa ssir il-programm
ta’ hidmietu fost il-bnedmin.
Gharaf li kellu fih din il-
qawwa, id-dilka tal-Ispirtu

s-Santu, biex ixandar 1-bxara
t-tajba lill-fqajrin, bxara
t-tajba li kellha tidher bid-
deher fil-fejqan u I-helsien li
kellu joftri lil hafna fit-tliet
snin tal-ministeru pubbliku
tieghu, fejqan u helsien li
kellhom jigu ssiggillati ghall-
bnedmin kollha bil-grajja
tas-salib u l-qawmien tieghu.
Dan kolly, ghal Gesu, kien,
kif kiteb Isaija seklu qabel,
il-missjoni tieghu: li jxandar
is-sena tal-grazzja tal-Mulej.
Is-sena tal-grazzja hija
s-sena tal-Gublew, is-sena
tal-hniena li I-Lhud kienu
jiccelebraw kull hamsin

sena (Lev 25:10-13). Hija
s-sena fejn il-bniedem
jitlaggam mill-gdid fil-
hniena immensa tal-Missier
Alla u minnu jitghallmu
juru hniena mal-ohrajn,
sahansitra ma’ “ommna u
ohtna l-art”.



Huwa proprju f'dan id-
dawl li n-numru 8 tal-
Misericordiae Vultus itenni:
“Quddiem il-kotra ta’ nies

li kienet timxi warajh,

meta ra li kienu ghajjenin

u mitluqgin, mitlufin u bla
hadd min imexxihom, Gesu
hassu jitqganqal minn giegh
qalbu ghalihom (ara Mt
9:36). Bdin l-imhabba kollha
hniena hu fejjaq il-morda li
kienu jressqulu quddiemu
(ara Mt 14:14), u bi ftit hobz
u hutiet tema’ gmieghi kbar
(ara Mt 15:37). Dak li lil
Gesu kien imexxih fi¢-
¢irkustanzi kollha ma kienx
hlief il-hniena, li biha kien
jaqra fil-qlub ta’ min kien
ikollu quddiemu u jwiegeb
ghall-aktar bzonn veru
taghhom. Meta ltaqa’ mal-
armla ta’ Najm li kienet qed
twassal lill-iben il-wahdieni
taghha lejn il-qabar, tqanqal
bil-kbir ghal dak I-ugigh
immens tal-omm li kienet
qed tibki, u taha lura lil
binha billi gajmu mill-mewt
(Lq 7:15). Wara li heles

lill-imxajtan ta’ Gerasa,
jatdalu din il-missjoni: “Mur
ingabar id-dar ma’ niesek,

u ghidilhom kulma ghamel
mieghek il-Mulej, u kif henn
ghalik” (Mk 5:19). Anki
s-sejha ta’ Mattew tidhol
t'dan ix-xefaq tal-hniena. Hu
u ghaddej minn quddiem
il-mejda tat-taxxi, ghajnejn
Gesu harsu msammra f'dawk
ta’ Mattew. Kienet harsa
mimlija hniena li hafret
id-dnubiet ta’ dak ir-ragel

u, rebbieh fuq ir-rezistenzi
tad-dixxipli 1-ohra, ghazel
lilu, il-midneb u pubblikan,
biex isir wiehed mit-Tnax.
San Beda 1-Venerabbli, meta
jikkummenta dik ix-xena
tal-Vangelu, kiteb li Gesu
hares lejn Mattew bi mhabba
hanina u ghazlu: miserando
atque eligendo. Dejjem
laqtitni din 1-espressjoni,
tant li ghaziltha bhala
l-motto tieghi”

Ix-xandira tas-sena tal-
grazzja tal-Mulej, tal-hniena
infinita tieghu ssir il-pern

tal-hajja ta’ Gest, issir il-
pedament ta’ dik il-kelma
mxandra minnu: “U lkoll
lagghu kliemu u staghgbu
ghall-kliem mimli hlewwa

li kien hiereg minn fommu”
(Lq 4:22). Ghal din ir-raguni
hekk jikkumenta 1-Papa fuq
it-taghlim u l-parabboli ta’
Gesu ’Misericordiae Vultus
numru 9: “Fil-parabboli
ddedikati lill-hniena,

Gest juri n-natura ta’ Alla
bhala dak ta’ Missier li qatt
ma jghodd ruhu mirbuh
sakemm ma jkunx xejjen
id-dnub u gheleb ir-rifjut,
bil-kompassjoni u I-hniena...
Gest jafferma li I-hniena
mhix biss 1-ghemil tal-
Missier, imma ssir il-kriterju
biex nistghu nithmu min
huma l-ulied veri tieghu.
F’kelma wahda, ahna
msejhin biex nghixu bil-
hniena, ghax qabel xejn kien
maghna stess li ntweriet
il-hniena”. Anke fdan kollu,
“Gest Kristu hu wice il-
hniena tal-Missier”

